Педагог студенттердің кәсіби дамуындағы жиі жіберілетін қателіктер

Қазіргі білім беру жүйесінде болашақ мұғалімдердің кәсіби дамуы маңызды мәселелердің бірі болып табылады. Университет қабырғасында білім алып жүрген педагог студенттер тек теориялық біліммен шектелмей, өздерін жан-жақты дамытуға ұмтылуы қажет. Дегенмен студенттік кезеңде жиі кездесетін кейбір қателіктер болашақ маманның кәсіби қалыптасуына кедергі келтіруі мүмкін.
Ең жиі кездесетін қателіктердің бірі – кәсіби дамуды тек диплом алумен байланыстыру. Көптеген студенттер университетті аяқтағаннан кейін ғана жұмысқа орналасу мүмкіндігі болады деп ойлайды. Алайда қазіргі еңбек нарығында бұл жеткіліксіз. Жұмысқа орналасу кезінде көптеген түлектер түрлі қиындықтарға тап болады. Себебі жұмыс берушілер тек теориялық білімді ғана емес, сонымен қатар қосымша дағдыларды, тәжірибені және белсенділікті де бағалайды.
Тағы бір маңызды мәселе – қосымша курстардың жеткіліксіздігі. Педагог студенттер үшін кәсіби біліктілікті арттыруға арналған сапалы курстардың саны әлі де аз. Бұл жағдай студенттердің заманауи әдіс-тәсілдерді меңгеру мүмкіндігін шектейді. Сондықтан студенттер көбіне онлайн курстар мен халықаралық вебинарларға жүгінуге мәжбүр болады. Мысалы, халықаралық білім беру ұйымдарының вебинарлары мен курстары арқылы педагогтар жаңа әдістемелермен танысып, заманауи оқыту тәсілдерін үйрене алады. Әсіресе ағылшын тілін меңгеру арқылы әлемдік білім беру тәжірибесіне қол жеткізу мүмкіндігі артады.
Сонымен қатар, педагог студенттердің тағы бір жиі жіберетін қателігі – қоғамдық және академиялық шараларға белсенді қатыспау. Конференциялар, семинарлар, олимпиадалар немесе еріктілік жобалары студенттің кәсіби портфолиосын толықтырып қана қоймай, оның белсенділігін көрсетеді. Көптеген оқу орындары мен жұмыс берушілер мұндай қатысуды студенттің кәсіби дамуына қосымша ұпай ретінде бағалайды.
Бүгінгі таңда пәндік мұғалімдердің де ағылшын тілін меңгеруі маңызды болып отыр. Ағылшын тілі халықаралық ғылыми ақпаратқа, жаңа педагогикалық зерттеулерге және шетелдік білім беру ресурстарына қол жеткізуге мүмкіндік береді. Сонымен қатар ағылшын тілін білу арқылы мұғалімдер халықаралық курстарға қатысып, түрлі әдіс-тәсілдерді меңгере алады. Алайда Қазақстанда дәл осы бағытта қолжетімді курстардың саны әлі де жеткіліксіз екені байқалады.
Қорытындылай келе, педагог студенттердің кәсіби дамуы тек университет қабырғасындағы біліммен шектелмеуі тиіс. Қосымша курстарға қатысу, шетелдік тәжірибені    үйрену,    қоғамдық    шараларға.   белсенді .  араласу және жаңа  дағдыларды
меңгеру – болашақ мұғалімнің кәсіби қалыптасуына үлкен ықпал етеді. Сондықтан студенттік кезеңді мүмкіндігінше тиімді пайдалану – әрбір болашақ педагог үшін маңызды қадам.

